
Инсон, аз љумла, шоиру нависан-
да дар  мутањаррику инкишофёбанда 
умр ба сар бурда, доираи фаъолияти 
хешро ба хотири бузургии олам ва 
амалї шудани бењтарин идеалњои 
олии башар ва њаракату инкишоф 
муайян месозад. Шоиру нависанда 
њељ гоњ аз доираи ин њодисањо берун 
буда наметавонанд, зеро амвољи уќё-
нуси зиндагї њам худи онҳо ва њам 
ќањрамони асари ононро ба оѓўши 
хеш гирифта, дар љараёни њаракату 
инкишоф ва шўриши мављњои зин-
дагї обутоб медињад. Ин обутоб бо-
иси мукаммалии донишу андеша ва 
парвози эњсосу тапиши дили сухан-
вар мегардад, зеро њодисаву воќеањо 
чун њиссачањои њаракату инкишоф 
ба дилу шуури эљодкор роњ ёфта, ба 
эљоди вай муњри худро мегузоранд.

Ин суханон ба шоире дахл до-
ранд, ки тамоми умраш ба тарғиби 
равобити байниҳамдигарии мар-
думони дунё, сулҳу дӯстии халқҳо 
сарф шудааст. Робита ва васфи 
сулҳу дӯстӣ сар то сари эҷодиёти 
шоири маҳбуб Мирзо Турсунзода-
ро ташкил медиҳад. Шоир тамоми 
фаъолияти адабӣ, ҷамъиятӣ, сиёсии 
хешро ба тарғибу ташвиқи робитаи 
байниҳамдигарии халқҳо ва сулҳу 
озодӣ бахшидааст.	

Менависам ман суруди сулҳро
 бо хуни дил,

Бо тапиданҳои беороми рӯзафзуни дил.
То яроқи тез гардида ба 

дасти дӯстон,
Ҷангҷӯёнро кунад шармандаи

 рӯи ҷаҳон.
Ашъори шоир саршор аз меҳру 

вафо, муҳаббати инсонӣ, дӯстиву 
рафоқати халқҳои ҷаҳон аст. Ӯ му-
нодии сулҳу дӯстии халқҳо буда, 
ғояҳои инсонпарварӣ, сулҳдӯстӣ, 
бародарӣ ва баробарии халқҳоро дар 
ашъор ва осори рангини худ таран-
нум намудааст.

Мавзӯъҳои оид ба робитаҳои 
байналхалқӣ, сулҳу дӯстӣ таваҷҷуҳи 
шоирро аз солҳои 30-юми қарни 
гузашта ба худ ҷалб намудааст. 
Дар солҳои баъдиҷангӣ дар ашъо-
ри Мирзо Турзунзода мавзӯи сулҳ 
ва дӯстии халқҳо мавқеи намоён-
ро ишғол кард. Аз соли 1946 раиси 
Кумитаи якдилии халқҳои Осиё ва 
Африќо барои ҳамбастагии халқҳои 
олам ҷоннисориҳо кардааст. Ӯро дар 

ҷаҳон ҳамчун шоири сулҳпарвар ме-
шиносанд ва меписанданд.

Аз ҷумла, соли 1947 шоир ба 
Ҳиндустон сафар карда, бо та-
ассуроти амиқ аз ин кишвари 
афсонавӣ баргашт ва як силсила 
шеъру достонҳо офарид, ки “Қиссаи 
Ҳиндустон” яке аз онҳост.

Ӯ борҳо ба кишварҳои Осиё ва 
Африќо сафар карда, аз минбарҳои 
баланди байналмилалӣ ба 
ҳимояи ҳуқуқу озодиҳои халқҳои 
ҷафокашидаи Шарқ садо баланд ме-
кард. 

Шодам, аммо мехӯрам ғамҳои
 халқи дигаре,

Дар назар меоварам тороҷгашта
 кишваре.

Халқи ҳиндуи ситамкашро расон 
аз мо салом,

Эй, суруди ман, агар дорӣ ту 
ҳам болу паре.

Дар робитаи байни миллатҳо ба-
рои шоир мардуми тамоми сайёра 
баробар буд. Махсусан, бо дӯстии 
халқҳои Шӯравӣ эътимоди комил 
дошт ва онро месароид. Чунки са-
мари дӯстии халқҳои Шӯравиро баъ-
ди Ғалабаи бузург дар Љанги Бузур-
ги Ватанї хуб эҳсос кард ва дар ин 
маврид боз ҳам зиёдтар дар ашъо-
раш васф менамуд. Муттаҳидии 
халқҳо, барпо намудани оилаҳои 
гуногунмиллатро натиҷаи ғанӣ га-
штани хазинаи маърифати инсонҳо 
мешуморид. Шоир хусусиятҳои 
хуби ҳар забонро эътироф мекард ва 
арҷ мегузошт. Осори А.Пушкинро 
аз ёд медонист, дӯст медошту ба он 
пайравӣ мекард.

 Дар ин маврид гуфтааст:
Пушкин!
Ту улфати пиру ҷавон гардидаӣ,
Узви ҳар як хонадони тоҷикон

 гардидаӣ.
Дар дили халқию умри халқ бошад

 пойдор,
Ҳайкали аъзам чу кӯҳӣ, кӯҳ бошад

 барқарор.
Бале, хонанда ба тавассути 

шеъру достонҳои шоир аз зиндагии 
миллатҳои гуногун огаҳӣ пайдо на-
муда ва ба хубї дарк карда метаво-
над, ки љараёни таъсири тарафайни 
фарњангњо як њодисаи табиї ва зару-
рист ва аз ќонуни тараќќиёти љамъи-
яти инсонї бурун меояд. Асарҳои 
ӯ дорои муҳиммияти аввалиндараҷа 

буда, то ҳоло аҳамияти худро гум 
накардаанд. Шоири бузург ба бисёр 
давлатҳову шаҳрҳои ҷаҳон ба мо-
нанди: Деҳлӣ (1947), Врослав (1948), 
Париж (1949), Варшава (1953), Вена 
(1955), Стокголм (1957), Хелсинки 
(1962), Бейрут (1966), инчунин, ба 
Афғонистону Эрон, Ироқ, Колум-
бия, Мексика, Канада, Булғористон, 
Чехословакия ва ғайра сафарҳои 
корӣ кардааст. Аз фарҳангу маъ-
навиёт, таъриху робитањои бай-
ни халқҳо аз наздик шинос шуда, 
мавзӯи сулҳу дӯстиро бо тасвири 
симои шахсони маъруфи сулҳхоҳ 
беҳтар ва барҷастатар дар ашъораш 
инъикос намудааст.

Осиё гӯяд сухан, овози онро
 бишнавед!

Мавҷи дарё, ғурриши баҳри
 дамонро бишнавед.

Осиё бедор шуд, бедор, тарки 
хоб кард,

Ростию дӯстиро оқибат дарёб кард.
Мирзо Турсунзода дар ашъораш 

ба ғояи дӯстии халқҳо, таъсири адабӣ 
ва равобити адабї диққати махсус 
додааст. Таъқид менамояд, ки ин 
таъсирро аз ҳамдигар људо кардан 
мумкин нест. 

Қайд кардан ба маврид аст, ки 
ҷавњари равобити адабии халқҳоро 
таъсири адабї ифода мекунад. Ин 
таъсир бо вуљуди хусусиятњои хоса 
доштанаш ќариб дар тамоми ша-
клњои равобити адабї дучор меояд. 
Аз ин рў, аксари адабиётшиносо-
ни Шўравии собиќ ба чунин хуло-
са омадаанд, ки асрори зиёди ро-
битањои адабї мањз њамон ваќт ош-
кор мегарданд, ки таъсири адабї бо 
тамоми љузъиёт ва љилову тобишњо-
яш омўхта шавад.

Яке аз хусусиятҳои барҷастаи 
ашъори Турсунзода даъват ба озо-
диву истиқлолият аст. Боз муҳимаш 
дар он аст, ки шоир зимни тасвири 
халқҳои хориҷӣ дар бораи зинда-
гии хушбахтонаи мардуми кишвари 
хеш, ободии он, инчунин, ба ғаму 
шодии тамоми халқҳои олам ша-
рик шуда, сухан меронад. Ӯ худро 
як пораи олам медонад. Шодравон 
муҳаққиқ Ҳамроқул Шодиқулов дар 
як мақолаи худ, ки ба ҷашни 60-со-
лагии Турсунзода бахшида шуда буд, 
гуфтааст: “Мирзо Турсунзода аз зум-
раи шоирони ангуштшумори тоҷик 

аст, ки масоили милливу умумиин-
сониро дар якҷоягӣ бо ҳам маври-
ди баррасӣ қарор дода, ки шахсия-
ти онҳо ба як халқ дахл надорад, ё 
худ маҳсули эҷодиёти онҳо сарвати 
маънавии танҳо як халқ нест, балки 
чун фарзанди бузурги як халқ мояи 
ифтихори тамоми инсоният мебо-
шанд”. 

Хусусан, шеъру достонҳое, ки ба 
халқҳои Ҳиндустону Покистон, Аф-
риќо бахшидааст, масъалаҳои шахсӣ, 
миллӣ бо масоили умумиинсонӣ 
тавъам ҳалли худро ёфтаанд. Аз ин 
рӯ, назар ба шеърҳое, ки дар мавзӯи 
дӯстии халқҳои Иттиҳоди Шӯравӣ су-
руда шудаанд, ҷанбаҳои умумимиллӣ 
пурзӯртар аён мегарданд.

Ҳамин тавр, дар ашъори Мирзо 
Турсунзода як идда шеърҳое ҳастанд, 
ки ба намояндагони халқҳои гуно-
гуни Шӯравӣ ва дигарон бахшида 
шудаанд. Шоир дар ҳар шеъраш ба 
такрор мегӯяд, ки дӯстии халқҳоро 
муқаддас донистан, чун гавҳараки 
чашм эҳтиёт кардан ва бо онҳо ро-
битаи дӯстиву илмиву адабӣ наму-
дан вазифаи ҷонии ҳар яки мост. 
Самимияти комиле, ки ӯ нисбат ба 
оини дӯстӣ дошт, барои имрӯзиён 
намунаи ибрат шуда метавонад.

Мову ту одамони як Ватанем,
Якдилу якирода як суханем.
Писару духтари як падарем,
Шуълаи офтоби як саҳарем. 

Гулистон ШАРИФОВА,
доктори илмҳои филология

ЧОЙХОНАИ ТОЉИКОНИ 
АМРИКО МАКОНИ 
ТАЪРИХЇ ЭЪТИРОФ ШУД

Пештар огоњ будем, ки чойхонаи 
тољикии ба номи “Боулдер- Душан-
бе” дар иёлати Колорадои Амрико 
фароѓатгоњи писандидаи амрико-
ињо шудааст. Инак, ёдгории таърихӣ 
эътироф шудани он фарањмандии 
моро афзуд.

Шўрои шањри Боулдери иёлати 
мазкур чойхонаи тољиконро ба рўй-
хати ёдгорињои таърихии худ ворид 
карда, ба њифзи ќисматњои дохилї ва 
берунии он муваззаф гардид.

Шањрдори Боулдер Сем Вивер 
(Sam Weaver) чойхонаро  “Ганљинаи 
Боулдер” хонда, гуфт: “Мо ифтихор 
мекунем, ки шањри мо дорои чунин 
бинои аз назари меъморї зебо ва сар-
шори нафосати шарќиёна аст”.

Ёдовар мешавем, ки соли 1987 Бо-
улдер бародаршањри Душанбе шуд ва 
пас аз ин то соли 1990 чил устои кан-
дакори тољик онро сохтанд.

Тањияи Бузургмењри Бањодур

ЛАС – ВЕГАС 
ШАЊРИ ШАБ
Иёлати Муттаҳидаи Амрико дар 

рўйхати кишварњои тамошобоби 
олам љойи сеюмро ишѓол намояд 
њам, аз љињати воридоти маблаѓ аз 
њисоби соњаи сайёњӣ пешсаф аст.

Хусусан, љазирањои Гавайа ва бе-
шазору љойњои касногузари Аляс-
ка, инчунин, марказњои дилхушии 
шањри Лас – Вегас, ки чун “Шањри 
шаб” машњур гардидааст, барои љалб 
ва истироњати бофароѓати сайёњон 
аз тамоми гўшаю канори олам зами-
наи мусоид фароњам овардаанд.

Тањияи Гулнисои Саъдоншо

АКСЕ, КИ БА БОНУИ
ТОЉИК ШУЊРАТИ
ЉАЊОНЇ ОВАРД
Ба шарофати нашри акс дар 

муќоваи маљаллаи “Огонёк” бонуи 
тољик Лола Исмоилова аввалин зе-
босанами олам эътироф гашта буд. 

Ў соли 1932 дар ноњияи хушманза-
раи Ишкошим чашм ба олами њастї 
кушодааст.

Соли 1949 намояндагони матбу-
оти марказии Иттињоди Шўравї ба 
муносибати 20 – солагии таъсиси 
Љумњурии Шўравии Сотсиалистии 
Тољикистон ба Душанбе ташриф 
оварданд ва дар доираи он бо мусои-
дати ректори ваќти Донишгоњи дав-
латии Тољикистон (њоло Донишгоњи 
миллї) бо донишљўи факултети би-
ология Лола Исмоилова вохўрданд. 
Баъд аз ин, акси Лола бо либоси ру-
бобнавозон дар маљалла нашр шуд, 
ки ба ў шуњрати љањонї овард.

Тањияи Мењрангез Ќодирова

ТЎЛОНИТАРИН 
БОЗИИ ЊОККЕЙ. 
Он 252 соат
давом кард!
Моњи феврали соли равон  дар 

музофоти Албертаи Канада байни 
дастањои Team Hope ва Team Cure 

тўлонитарин бозии хоккей баргузор 
гардид, ки 252 соат давом кард ва 
бо њисоби 2649 : 2528 ба фоидаи да-
стаи Team Hope анљом ёфт. Раќобат 4 
феврал оѓоз шуда, субњи 15 феврал ба 
охир расид. Гуфта мешавад, ки бозї 
њатто шабона дар њарорати -55 градус 
љараён дошт.

Боиси тазаккур аст, ки бозии да-
розмуддати хоккей пешнињоди таби-
би дастаи  “Эдмонтон Ойлерз” Брент 
Сайк буда, хайриявист ва аз соли 2003 
роњандозї шудааст.

Имсол аз њисоби ин бозї 1,8 мил-
лион доллар љамъ оварда шуд, ки ба 
тањќиќоти беморињои онкологї дар 
Донишгоњи Алберта равона мешавад.

Тањияи Гулистон Мавлоназарова

ОЗМУНИ  “ИХТИРОЪКОРОНИ ЉАВОН” – 2021
Дар толори китобхонаи Донишгоҳи 

технологии Тоҷикистон бо иштиро-
ки донишҷӯёни факултетҳо, олимо-
ни ҷавон, докторантон аз рӯи ихтисос 
(PhD) ва хонандагони литсейи иннова-
тсионии «Душанбе» озмуни ихтироъҳо 
ва беҳтарин  лоиҳаҳои инноватсионӣ 
баргузор гардид.

Дар кори озмун муовини вази-
ри саноат ва технологияҳои нави  
Ҷумҳурии Тоҷикистон Солеҳзода 
Умед, сардори раёсати муассисаҳои 
таълимии ҳамин вазорат Рӯзизода 
Акрам ва ҳайати устодону профес-
сорони Донишгоҳи технологии 
Тоҷикистон иштирок намуданд. 

Озмунро муовини ректор оид 
ба илм ва татбиқот Абдулазиз 
Ғаффоров оғоз намуда, нақши 
ихтироъкорӣ ва илму инноватсия-
ро дар  рушди иҷтимоию иқтисодии 
Ҷумҳурии Тоҷикистон муҳим арзёбӣ 
кард ва сухани ифтитоҳиро ба рек-
тори донишгоҳ Амонзода Илҳом Те-
мур во гузошт. 

Ректори донишгоҳ суханашро 
аз Паёми Президенти Ҷумҳурии 
Тоҷикистон - Пешвои мил-
лат муҳтарам Эмомалӣ Раҳмон 
ба Маҷлиси Олии Ҷумҳурии 
Тоҷикистон ва эълон шудани солҳои 
2020 – 2040 «бистсолаи омӯзиш 
ва рушди фанҳои табиатшиносї, 
дақиқ ва риёзӣ дар соҳаи илму ма-
ориф» оғоз намуда, меҳмонон ва 
ҳайати профессорону омӯзгорони 
донишгоҳро хайрамақдам гуфт ва 
барои дар сатҳи баланд гузаронида-
ни озмун ба иштирокчиён барору 
комёбӣ орзу намуд. Сипас, муовини 
вазири саноат ва технологияи нави 
Ҷумҳурии Тоҷикистон Солеҳзода 
Умед суханронӣ намуда, баргузории 
чунин озмунҳоро барои дарёфти их-
тироъкорону навоварони ҷавон ва 
пешрафти соҳа муҳим арзёбӣ кард.

Рафти баргузории озмун аз 
тариқи шабакаи телевизионии 
“Ҷаҳоннамо” ва кормандони сек-
тори барномаҳои телевизионӣ ва 
таълимию фарҳангии “Маърифат” 

ба навор гирифта шуда, тавассути 
радиои донишгоҳ муаррифӣ гардид. 

Озмун дар ду бахш баргузор шуд:

 1.  Навоварӣ ва ихтироъ.
 2.  Лоиҳаҳои инноватсионӣ.
Корҳои пешниҳодшударо дар 

бахши “Навоварӣ ва ихтироъ”  аъ-
зои ҳакамон дар ҳайати зерин 
баҳогузорӣ намуданд:

А. Ғаффоров, д.и.т., проф., муо-
вини ректор оид ба илм ва татбиқот 
(раиси ҳакамон);

А. Ҳасанов, н.и.и., дотсент, му-

дири шуъбаи ОКИ ва ИП, муовини 
раис;

Г. Мирзозода – н.и.т., муди-
ри кафедраи мошин ва дастгоҳҳои 
истеҳсоли хӯрока (аъзо);

З. Яминзода– н.и.т., декани фа-
култети муштараки Донишгоҳи

давлатии Полотски Ҷумҳурии 
Беларус ва Донишгоҳи технологии 
Тоҷикистон (аъзо);

Ш. Мирзоев, сардори шуъбаи 
таълимии ДТТ (аъзо); 

О. Ҷӯраев раиси иттифоқи 
қасабаи ДТТ (аъзо);

М. Шеров, мудири шуъбаи кор 
бо ҷавонон ва варзиши ДТТ (котиб).

Лоиҳаҳои инноватсиониро 
ҳакамон дар ҳайати зерин баҳогузорӣ 
карданд: 

 А. Ғаффоров, н.и.и., дотсент, 
муовини ректор оид ба инноватсия 
ва технологияҳои таълимӣ (раиси 
ҳакамон);

А. Ҷаъфаров, сардори Марка-
зи технологияҳои компютерӣ ва 
таълимӣ (муовини раис);

3. А. Сатторов, н.и.и., дотсент, 
декани факултети иқтисодиёт ва мо-
лия (аъзо);

4. М. Соҳибназаров, н.и.т., 
и.в.дотсент, мудири кафедраи ди-
зайни либос ва санъати мӯд (аъзо);

5. М. Шарипова, н.и.х., дотсент, 
мудири кафедраи химия, (котиб).

Ба озмун 23 номгӯи ихтироъ ва 
зиёда аз 90 лоиҳаи инноватсионӣ 
пешниҳод гардида буд.

Баъд аз муаррифии ихтиро-
оту лоиҳаҳои инноватсионии 
донишҷӯён ва ҷамъбасти озмун, 
ҳайати ҳакамон ғолибонро муайян 
намуда, бо диплом, мукофоти пулӣ, 
сипоснома ва туҳфаҳо сарфароз гар-

дониданд. 
Дар бахши1.  Навоварӣ ва ихти-

роъ.
Бо дипломи дараҷаи 1 барои 

ишғоли ҷойи якум  ва мукофоти пулӣ 
ба миқдори 2500 сомонӣ. 

1. Маҳмудҷон Ризоев, хонандаи 
синфи 8^а литсейи инноватсионии 
“Душанбе” барои ихтирои “Чорчар-
хаи барқӣ”;

2. Искандар Тоҳиров, донишҷӯи 
курси 1 – уми ихтисоси 1-40010103 
факултети технологияҳои иттилоотӣ 
ва коммуникатсионӣ барои ихти-
рои “Зиреҳи донои баданї (брон-
жилет)  барои кормандони амният” 
ва “Дастгоҳ барои аз хок истеҳсол 
намудани ҷараёни барқ 220В”.

Бо дипломи дараҷаи 2 барои 
ишғоли ҷойи дуюм ва мукофоти пулӣ 
ба миқдори 1500 сомонӣ.

1. Мирзозода Фарида, донишҷӯи 
курси 2- юми ихтисоси 1-49010104 
факултети муҳандисӣ – технологӣ 
барои ихтирои “Технологияи њосил 
намудани мањсулот аз боќимон-
дањои ангури сањроии «Ќара Гузал»,

- шароби «Кагор»,
- сиркои ангурї,
-ҷем,
- повидло,
- ширинї”;
2. Алиев Рустам, донишҷӯи курси 

4-уми ихтисоси 1-45010301 факулте-
ти телекоммуникатсия ва таҳсилоти 
касбӣ барои ихтирои “Дастгоњ барои 
безараргардонии дастњо”.

Бо дипломи дараҷаи 3 барои 
ишғоли ҷои сеюм ва мукофоти пулӣ 
ба миқдори  750 сомонӣ.

1. Аслиддин Болтаев,  донишҷӯи 
курси 1 – уми ихтисоси 1-40010101 
факултети технологияҳои иттилоотӣ 
ва коммуникатсионӣ барои ихтирои 
“Сохтани Robot me Arm Car”;

2.  Кароматулло Асадуллоев, 
донишҷӯи курси 3 – юми ихтисо-
си 1-54010104 факултети технология 
ва дизайн барои ихтирои “Матои 
гармиҳосилкунанда”.

Бо мукофоти пулӣ ба миқдори 100 
сомонӣ сарфароз гардонида шуданд:

1. Амир Асадов, донишҷӯи кур-
си 3–юми ихтисоси 1-40010102В 
факултети технологияҳои иттилоотӣ 
ва коммуникатсионӣ барои ихтирои 
“ФТИК Идоракуниҳои DRON”;

2. Усмоналӣ Холматов, донишҷӯи 
курси 3 – юми ихтисоси 1-360901 
факултети муҳандисӣ – технологӣ 
барои ихтирои “Технологическая  
схема производства хлебобулочных 
изделий функционального назначе-
ния”;

3. Мунис Дулев, хонандаи синфи 
〖10〗^б литсейи инноватсионии “Ду-

шанбе” барои ихтирои “Муњаррики 
электрикї”.

Барои иштироки фаъол бо сипос-
нома ва соат сарфароз гардонида шу-
данд:

1. Даврон Зикиров, хонандаи 
синфи 9 литсейи инноватсионии 
“Душанбе”.

2. Нилуфар Акрамова, донишҷӯи 
курси 2 – юми ихтисоси 1-5010107 
факултети технология ва дизайн.

3. Ҳикматулло Ғафуров, донишҷӯи 
курси 4-уми ихтисоси 1-45010301 
факултети телекоммуникатсия ва 
таҳсилоти касбӣ. 

4. Зулњиҷаи С., донишҷӯи курси 
3 – юми ихтисоси 1-50010105 факул-
тети технология ва дизайн.

5. Исмоилбек Давлатзода, донишҷӯи 
курси 2 – юми ихтисоси 1-43010601 
факултети телекоммуникатсия ва 
таҳсилоти касбӣ.

Барои иштироки фаъол бо сипос-
нома сарфароз гардонида шуданд:

1. С. Бурҳонова, донишҷӯи курси 
4 – уми ихтисоси 1-50010201 факул-
тети технология ва дизайн.

2. Ҷамшед Насимов, донишҷӯи 
курси 3 – юми ихтисоси 1-4901 фа-
култети муҳандисӣ – технологӣ.

3. А. Мусоев, донишҷӯи курси 2 – 
юми ихтисоси 1-49010104 факултети 
муҳандисӣ – технологӣ.

Дар бахши 2-юм. Лоиҳаи 
инноватсионӣ.

Равияи технологияи саноати 
хӯрока

Ҷойи якум – Нозанин 
Қаландарова, донишҷӯи курси 2 
юми ихтисоси 1-910101 факулте-
ти муҳандисї - технологӣ,  дипло-
ми дараҷаи 1 ва мукофоти пулӣ дар 
ҳаҷми 750 сомонӣ барои лоиҳаи 
“Коркарди навъи нави маҳсулоти 
қаннодии хусусияти функсионали-
дошта (Қандинаи анҷирӣ)”;

Ҷойи дуюм – Музаффара Эга-
мова, хонандаи синфи 10б литсейи 
инноватсионии “Душанбе”, ди-
пломи дараҷаи 2 ва мукофоти пулӣ 
дар ҳаҷми 500 сомонӣ барои лоиҳаи 
“Влияние вульгарных акне на жизнь 
подросток”;

Ҷойи сеюм – Ситора Рӯзиева, 
магистранти курси 1-уми ихтисоси 
1-54010105 факултети муҳандисї - 
технологӣ, дипломи дараҷаи 3 ва му-
кофоти пулӣ дар ҳаҷми 250 сомонӣ 
барои лоиҳаи “Повышение качест-
во кондитерских изделий путем ис-
пользования пищевых добавок при-
родного происхождения”.

Рўзнома дар ЉДММ «Мега принт»-и
 шањри  Душанбе чоп шудааст.  нашр 1500 нусха.

САРМУЊАРРИР:

Раљабалї ШАРИФОВ

МУАССИС:
Донишгоњи технологии  Тољикистон

Њайати тањририя:

Нишонии мо:
734061- ш. Душанбе, кўчаи Н.Ќаробоев 63/3

Рўзнома 04 июли соли 2017 тањти раќами 007/рз-97 дар Вазорати
фарњанги Љумњурии Тољикистон ба њисоб гирифта шудааст.

Рўзнома ба хотири риояи озодии афкор маводеро низ ба табъ
мерасонад, ки хилофи назараш аст. Аз ин рў, масъулияти аќидаи
муаллифро ба уњда намегирад.

Амонзода И.Т., Тошматов М.Н., Юсупова З.Р.,
Ѓаффоров А.А., Бобоев Х.Б., Юсупов М.Ч.

Рўзнома бо се забон:
тољикї, русї ва англисї

чоп мешавад.

Адади

Рўзнома 25 октябри соли 2020 тањти № 224/рз-97 
дар Вазорати фарњанги Љумњурии Тољикистон ба њисоб гирифта шудааст.

Амонзода И.Т., Тошматов М.Н., Ѓаффоров А.А., 
Бобоев Х.Б., Ѓаффоров Ф.М., Абдумуминзода С.

Равияи технологияи саноати сабук 
ва дизайн

Ҷойи якум – Ирода Эгамова, 
донишҷӯи курси 3-юми ихтисоси 
1-50010101  факултети технология 
ва дизайн, дипломи дараҷаи 1 ва му-
кофоти пулӣ дар ҳаҷми 750 сомонӣ 
барои лоиҳаи “Таҳияи раванди тех-
нологии омодасозии ашёи хоми пах-
та барои нигоҳдорӣ ва коркард”;

Ҷойи дуюм – Меҳрубон Назаро-
ва, донишҷӯи курси 2- юми ихтисоси 
1-1901010504  факултети технология 
ва дизайн, дипломи дараҷаи 2 ва му-
кофоти пулӣ дар ҳаҷми 500 сомонӣ 
барои лоиҳаи “Ҳунари заргарӣ”;

Ҷойи сеюм – Сабрина Бурҳонова, 
донишҷӯи курси 3-юми ихтисоси 
1-50010201 факултети технология ва 
дизайн, дипломи дараҷаи 3 ва му-
кофоти пулӣ дар ҳаҷми 250 сомонӣ 
барои лоиҳаи “Тайёр намудани мас-
нуоти рахти хоб аз пораҳои матоъ”.

Равияи  ТИК ва телекоммуника-
тсия

Ҷойи якум – Вадуд Ғафуров, 
донишҷӯи курси 1-уми ихтисоси 
1-40010101  факултети технологияҳои 
иттилоотӣ ва коммуникатсионӣ, ди-
пломи дараҷаи 1 ва мукофоти пулӣ 
дар ҳаҷми 750 сомонӣ барои лоиҳаи 
“Сохтани барномаи компютерӣ ба-
рои ношунавоён”;

Ҷойи дуюм – Фаррух Маллаев, 
донишҷӯи курси 1-уми ихтисоси 
1-25010301  факултети менеҷмент 
ва маркетинги байналмилалӣ, ди-
пломи дараҷаи 2 ва мукофоти пулӣ 
дар ҳаҷми 500 сомонӣ барои лоиҳаи 
“Сомонаи “Bozor.tj”;

Ҷойи сеюм – Фаридуни Тўра-
хон, донишҷӯи курси 3-юми их-
тисоси 1-40010202б факулте-
ти технологияҳои иттилоотӣ ва 
коммуникатсионӣ, дипломи дараҷаи 
3 ва мукофоти пулӣ дар ҳаҷми 250 
сомонӣ барои лоиҳаи “Сохтани со-
мона барои сайёҳони хориҷӣ”.

Равияи иқтисодӣ
Ҷойи якум – Насиба 

Абдураҳмонова, донишҷӯи курси 
3-юми ихтисоси 1-25010410  фа-
култети иқтисодиёт ва молия, ди-
пломи дараҷаи 1 ва мукофоти пулӣ 
дар ҳаҷми 750 сомонӣ барои лоиҳаи 
“Мусор золото 21 века”;

Ҷойи дуюм – Шаҳодат Му-
родова, донишҷӯи курси 2-юми 
ихтисоси 1-40010202  факулте-
ти технологияҳои иттилоотӣ ва 
коммуникатсионӣ, дипломи дараҷаи 

2 ва мукофоти пулӣ дар ҳаҷми 500 
сомонӣ барои лоиҳаи Бизнес-нақшаи 
“Қаҳвахонаи вегетерианӣ”;

Ҷойи сеюм – Дӯст Муҳаммад 
Сиддиқӣ, донишҷӯи курси 2-юми 
ихтисоси 1-25010301 факулте-
ти менеҷмент ва маркетинги 

байналмилалӣ, дипломи 
дараҷаи 3 ва мукофоти пулӣ дар 
ҳаҷми 250 сомонӣ барои лоиҳаи 
“Фаъолтар аз афкор”.

Барои иштироки фаъол бо сипосно-

ма ва мукофоти пулӣ  ба миқдори 100 
сомонӣ сарфароз гардонида шуданд:

1. Абдусамад Ғашзода, хонандаи 
синфи 8 «б» литсейи инноватсионии 
“Душанбе”.

2. Сафия Шарифова, хонандаи 
синфи 11 «б» литсейи инноватсионии 
Душанбе.

3. Фирӯз Назруллоев, донишҷӯи 
курси 2-юми ихтисоси 1-700501  
ФМДДП ва ДТТ.

Барои иштироки фаъол бо сипосно-
ма  ва соат қадрдонӣ гардиданд:

1. Аҳмадҷон Хоҷаев, донишҷӯи 
курси 3-юми ихтисоси 1-40010107  
факултети технологияҳои иттилоотӣ 
ва коммуникатсионӣ.

2. Мафтуна Холова, хонандаи син-
фи 11а литсейи инноватсионии “Ду-
шанбе”.

3. Гулбарги Камолиддин, хонан-
даи синфи 8 «б» литсейи инноватси-
онии “Душанбе”.

Барои иштироки фаъол бо сипосно-
ма сарфароз гардонида шуданд:

Облоқул Каримов, докторант 
(PhD) соли 1-ум.

Идигул Абдураҳимова, маги-
странти курси 2-юми ихтисоси 
1-54010105 факултети муҳандисї -  

технологӣ.
Азиза Сангинова, донишҷӯи кур-

си 2-юми ихтисоси 1-1901010504  
факултети технология ва дизайн.

М. Қосимзода, донишҷӯи кур-
си 2-юми ихтисоси 1-25020305 фа-
култети менеҷмент ва маркетинги 
байналмилалӣ.

Вализода Саид Нуралӣ, донишҷӯи 
курси 3-юми ихтисоси 1-50010101  
факултети технология ва дизайн.

Шарифамоҳ Холова, донишҷӯи 
курси 2-юми ихтисоси 1-49010104 
факултети муҳандисї - технологӣ.

Нилуфар Ҳамдамова, хонандаи 
синфи 10 «б» литсейи инноватсио-
нии “Душанбе”.

Асадулло Илёсов, хонандаи син-
фи 11 «а» литсейи инноватсионии 
“Душанбе”.

Фараҳноз Хайруллоева, хонандаи 
синфи 11 «г» литсейи инноватсио-
нии “Душанбе”.

Сабзаева Моҳсафар, хонандаи 
синфи 10 «а» литсейи инноватсио-
нии “Душанбе”.

Раҳими Ромин, хонандаи синфи 
9 «г» литсейи инноватсионии “Ду-
шанбе”.

Зиёратшоҳ Абдуғаффорзода, хо-
нандаи синфи 11 «а» литсейи инно-
ватсионии “Душанбе”.

ОЗМУНИ  “ИХТИРОЪКОРОНИ ЉАВОН” – 2021


